
ᑐᓐᓂᕆᔭᐅᔪᖅ ᐅᑯᓄᖓ 
ᓄᓇᕘᒥ ᐆᒪᔪᓕᕆᔨᔾᔪᐊᒃᑯ ᑲᑎᒪᔨᖏᓐᓄᑦ 

ᒪᔾᔨ 11, 2013 
 
ᐆᒧᖓ 
 

ᑐᑭᓯᒋᐊᕈᑎᔅᓴᖅ: X       ᐋᖅᑭᒋᐊᕈᑎ:  
 
ᐱᔾᔪᑕᐅᔪᖅ: ᐃᒪᒻᒥᐅᑕᓕᕆᔨᒃᑯᑦ ᐱᓕᕆᕝᕕᖓ ᑲᓇᑕᒥ ᖃᓄᐃᓕᖓᓕᓐᓂᖓᓄᑦ. 
 
ᖃᓄᐃᓕᓐᓂᖓ:  
 
ᑐᑭᒧᐊᑦᑎᖓ, ᐅᑭᐅᖅᑕᖅᑐᒥᒃ ᐊᐅᓚᑕᐅᔪᓄᑦ, ᕿᑎᐊᓄᑦ ᐅᑭᐅᖅᑕᖅᑑᓪᓗ ᓄᓇᖏᓄᑦ, 
ᐃᒪᒻᒥᐅᑕᐅᓕᕆᔨᒃᑯᑦ ᑲᓇᑕᒥ  
 
ᓅᓚᓕᕋᒪ ᐃᖃᓗᓐᓄᑦ ᐃᒻᒪᖄ ᐅᐱᓐᖓᒃᓵᒃᑯᑦ ᐊᐅᔭᕈᓕᕈᓂᓘᓐᓃᑦ. ᐱᓕᕆᐊᒪ ᐃᓚᖏᑦ ᐃᓚᖃᖅᑐᑦ ᑲᒪᒋᔭᔅᓴᓂᒃ 

ᑕᒪᐃᓐᓅᖓᔪᑦ ᓄᓇᑦᓯᐊᒧᑦ ᓄᓇᕘᒧᓪᓗ. ᑲᒪᒋᔭᖃᖅᑐᖓ ᑕᒪᒃᑯᓂᖓ ᖃᐅᑕᒫᖅᓯᐅᑎᐅᓲᓂᒃ ᐱᓕᕆᐊᓂᒃ ᐊᑦᑐᐊᔪᑦ 

ᐃᖃᓗᓕᕆᓂᐅᑉ ᑲᒪᒋᔭᐅᓂᖏᓐᓄᑦ (ᓇᔪᖅᑕᐅᔪᓄᑦ ᓴᖅᑭᔮᓚᐅᖅᑐᖅ) ᑖᒃᑯᓄᖓᓗ ᑕᕆᐅᒧᑦ ᓴᖅᑭᔮᖅᑎᑕᐅᔪᓄᑦ 

ᐅᓂᒃᑳᕆᐊᖃᖅᐸᒃᖢᒋᑦ ᖃᓪᓗᓈᓂᑦ ᐊᒡᓚᒡᕕᐅᔪᓄᑦ. ᑖᒃᑯᐊ ᐱᓕᕆᐊᔅᓴᕆᓂᐊᖅᑕᒃᑲ ᑐᕌᖓᓪᓚᕆᑦᑐᑦ ᑕᒪᑐᒧᖓ 

ᓱᓕ ᐅᓪᓗᒥᒧᑦ ᓇᓗᓇᐃᖅᑕᐅᓯᒪᓐᖏᓚᑦ. 

ᐃᖅᑲᓇᐃᔭᓚᐅᖅᓯᒪᔪᖓ ᐃᖃᓗᓐᓂᑦ ᐃᖃᓗᓕᕆᔨᐅᓪᓗᖓ ᐊᕐᕌᒍᖏᒍᑦ 1988-1991. ᖁᕕᐊᒋᓚᐅᖅᓯᒪᔭᕋ 

ᑕᐃᑲᓂ ᐃᖅᑲᓇᐃᔭᖅᖢᖓ ᐃᖃᓗᓐᓂᑦ ᑖᓐᓇᓗ ᐱᓕᕆᐊᔅᓴᒪ ᐱᔭᔅᓴᖏᑦ ᐊᒡᓚᒃᑎᐅᓂᒻᒧᑦ ᓴᖅᑮᒐᓗᐊᖅᖢᑎᒃ 

ᓄᓇᒧᑦ ᐱᓕᕆᔭᖅᑐᖃᑦᑕᔾᔮᖏᓐᓂᓐᓂᒃ, ᓂᕆᐅᒋᔭᖃᑦᑎᐊᖅᐳᖓ ᐱᓕᕆᖃᑎᖃᓐᓂᐊᓐᓂᒻᒥᒃ ᑖᒃᑯᓂᖓ ᓄᓇᕘᒥ 

ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓂᒃ, ᓄᓇᓖᑦ ᐊᖑᓇᓱᑦᑐᓕᕆᔨᖏᓐᓂᒃ, ᓄᓇᕗᑦ ᑐᓐᖓᕕᒃ ᑎᒥᖓ, ᐊᓯᖏᑦ 

ᑲᑐᔾᔨᖃᑎᖃᖅᑐᑦ ᐊᐅᓚᑦᑎᔨᐅᔪᑦ ᑎᒥᖏᑦ ᐊᒻᒪᑦᑕᐅᖅ ᓄᓇᕘᒥᐅᑕᐅᔪᓂᒃ. 

ᑕᐃᔅᓱᒪᓐᖓᓂᑦ ᕿᒪᓚᐅᖅᓯᒪᒐᒃᑯᑦ ᐊᕙᑎᑦ ᐊᕐᕌᒍᑦ ᐊᖏᔪᒻᒪᕆᒻᒥᒃ ᐊᓯᔾᔨᐅᑎᓂᖃᖅᓯᒪᕗᖅ. ᖁᕕᐊᓱᑦᑐᖓ ᑕᒪᓐᓇ 

ᖃᓕᕋᓕᒐᓱᓐᓂᖅ ᐊᖏᓕᒋᐊᖅᓯᒪᓂᖓᓄᑦ ᐊᕐᕌᒎᔪᑦ ᐊᓂᒍᖅᑐᑦ ᐃᓗᐊᒍᑦ, ᐱᓗᐊᖅᑐᒥᒃ ᐸᖕᓂᖅᑑᑉ 

ᐃᖃᓗᒐᓱᑦᑎᖏᑦ ᐊᐅᓚᓂᕆᓲᖏᑦ ᐅᑭᐅᒃᑯᑦ. ᑕᐃᔅᓱᒪᓂᑐᖃᖅ ᐱᒋᐊᓕᓵᖅᑎᓪᓗᒋᑦ ᐃᖅᑲᐅᒪᔪᖓ 

ᐊᑕᐅᓯᑐᐊᑦᑎᐊᖅ ᐃᖃᓗᒐᓱᑦᑎ ᐊᐅᓚᐅᑎᓕᒻᒧᑦ ᐊᒧᓯᔾᔪᑎᖃᖅᖢᓂ ᐃᖃᓗᒐᓲᑎᒥᓂᒃ, ᐊᓯᓕᒫᖏᑦ ᐊᒡᒐᒧᑦ ᑭᓯᐊᓂ 

ᐊᒧᓯᖃᑦᑕᖅᖢᑎᒃ. ᑕᐃᒪᑦᑕᐅᖅ ᐅᓇ ᓱᖏᐅᑎᔭᕆᐊᓕᒐ ᐅᖃᐅᓯᓐᓂᒃ ᐊᑐᕈᓐᓇᓐᓂᖅ ᑕᒪᐃᓐᓂᒃ “ᖃᓕᕋᓕᒃ’ ᐊᒻᒪᓗ 

“ᓇᑖᓐᓇᖅ”. ᑕᐃᔅᓱᒪᓂ ᐃᒪᒻᒥᐅᑕᓕᕆᔨᒃᑯᑦ ᑲᒪᒋᔭᖃᖅᑎᓪᓗᒋᑦ ᖃᐅᔨᓴᐃᓂᒻᒥᒃ ᐃᖃᓗᓕᕆᔪᓂᒃ, ᑖᓐᓇᑐᐊᖅ 

“ᖃᓕᕋᓕᒃ” ᒪᓕᒐᖅᑎᒍᑦ ᐊᑐᖅᑕᐅᔪᓐᓇᓚᐅᖅᓯᒪᒻᒪᑦ.  

ᐊᓯᖏᑦ ᐃᒪᒻᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐅᓂᒃᑳᖃᓐᓂᐊᕆᕗᑦ ᑲᑎᒪᔨᓄᑦ ᐅᓪᓗᒥ. ᐸᓐᓇᔅᓯᒪᔭᒃᑲ ᑖᒃᑯᐊ 

ᐃᒪᒻᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐅᐸᔅᓯᒪᖃᑦᑕᖁᓪᓗᒋᑦ ᑕᒪᐃᓐᓄᑦ ᑲᑎᒪᓂᐅᔪᓄᑦ ᐅᓂᒃᑳᖃᖅᐸᓪᓗᑎᒃ 

ᐊᓯᔾᔨᐅᑎᔪᓂᒃ ᑕᑯᔅᓴᕈᖅᑕᐅᓯᒪᔪᑦ ᐃᓗᓕᖏᓐᓄᑦ ᐊᐱᖅᑯᑎᓂᓪᓗ ᑭᐅᓇᓱᐊᖃᑦᑕᓪᓗᑎᒃ.  

ᐊᓯᖏᓄᑦ ᐅᖃᐅᓯᖃᓚᐅᑲᓪᓗᖓ, ᐊᐱᖅᑯᑎᔅᓴᖃᕈᔅᓯ ᑭᐅᓇᓱᐊᓐᓂᐊᖅᖢᒋᑦ ᐊᓱᐃᓛᒃ ᐃᖅᑲᓇᐃᔭᖅᑎᐅᖃᑎᒃᑲ 

ᐃᒪᒻᒥᐅᑕᓕᕆᔨᒃᑯᓐᓂ ᐅᓂᒃᑳᖅᑎᓕᓪᓗᒋᑦ ᐊᓯᔾᔨᐅᑎᓯᒪᔪᓄᑦ ᐱᓕᕆᐊᖏᓐᓂᒃ.  

ᐃᖃᓗᓪᓂ ᐃᒪᒻᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ: 

ᓂᕆᐅᒃᑲᓗᐊᖅᐳᒍᑦ ᐃᖅᑲᓇᐃᔭᖅᑎᔅᓴᖅᓯᐅᓐᓂᖅ ᓚᐃᓴᓐᓯᓕᕆᔨᔅᓴᒧᑦ ᐃᖅᑲᓇᐃᔭᖅᑎᒧᑦ ᐅᐱᓐᖓᒃᓵᒃᑯᑦ 
ᑕᑯᔅᓴᕈᓐᓂᐊᓐᓂᖓ. ᑖᓐᓇ ᐃᖃᓗᓐᓃᒃᑲᔭᖅᖢᓂ ᑲᒪᒋᔭᖃᕋᔭᖅᑐᖅ ᑕᒪᐃᓐᓄᑦ ᓚᐃᓴᓐᓯᓕᕆᔪᓄᑦ ᓄᓇᑦᓯᐊᒥ 
ᓄᓇᕘᒥᓪᓗ.  
 
ᐃᖃᓗᓕᕆᔨᑦ ᐃᒪᒻᒥᐅᑕᓕᕆᔨᒃᑯᑦ ᐃᓚᐅᖃᑕᐅᓂᐊᖅᑐᑦ ᑖᔅᓱᒥᖓ ᐃᓄᐃᑦ ᐃᓕᓴᐃᔾᔪᑎᖏᑦ ᐱᕚᓪᓕᕈᑎᔅᓴᖏᓄᑦ 
ᐱᒋᐊᖅᑎᑕᐅᔪᖅ ᐆᒃᑐᕋᐅᑎᐅᓪᓗᓂ ᐊᓯᖏᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᐃᓚᒋᓗᑎᒍᑦ ᑕᖅᑭᖓᒍᑦ ᒪᐃ. ᓄᓇᕘᒥ 
ᓄᓇᑖᖃᑕᐅᓯᒪᔪᑦ ᐊᑎᖃᖃᑕᐅᔪᑦ ᐃᖅᑲᓇᐃᔭᖅᑎᑕᐅᓗᑎᒃ ᑕᖅᑭᓄᑦ ᑎᓴᒪᓄᑦ ᐊᒡᒍᖅᓯᒪᔪᓄᑦ ᓴᖅᑭᓐᓇᓱᑦᑕᕗᑦ 
ᐃᑲᔪᕋᓱᐊᖅᖢᑎᒍᑦ ᐊᑎᖃᖃᑕᐅᔪᑦ ᓄᓇᕘᒥ ᐊᔾᔨᖃᓐᖏᑦᑐᒥᒃ ᐊᑐᖅᓯᒪᓂᒻᒥᒃ ᐃᖅᑲᓇᐃᔭᓐᓂᒃᑯᑦ ᑎᒍᓯᖁᓪᓗᒋᑦ 
ᐱᓕᕆᔪᓐᓇᓐᓂᒻᒥᓪᓗ ᑎᒍᓯᑎᓪᓗᒋᑦ ᓯᕗᓂᔅᓴᒥ ᑲᓇᑕᐅᑉ ᒐᕙᒪᑐᖃᒃᑯᖏᑕ ᐃᖅᑲᓇᐃᔮᔅᓴᓄᑦ ᒪᑐᐃᕝᕕᐅᖁᓪᓗᒋᑦ.  
 
ᖃᐅᔨᓴᖅᑐᓕᕆᔨᒃᑯᑦ ᐊᒡᒍᖅᓯᒪᓂᖏᑦ ᑕᐃᑲᓂ ᐃᖃᓗᐃᑦ ᐃᒪᒻᒥᐅᑕᓕᕆᖦᒃᑯᑦ ᐊᒡᓚᒡᕕᐊᓂ ᐊᑐᐃᓐᓇᖃᕆᕗᑦ 
ᐃᓄᓐᓄᑦ ᐃᖅᑲᓇᐃᔭᖅᑎᑦᑎᓂᒻᒧᑦ ᐊᑐᖅᓯᒪᓕᓐᓂᒻᒧᑦ ᐱᓕᕆᓂᐅᔪᒥᒃ.  
 
ᓱᓇᒃᑯᑖᑦ ᑲᒪᒋᔭᐅᓂᖏᓐᓄᑦ ᐊᐅᓚᓂᕆᓲᖏᑕ ᐊᓯᔾᔨᕈᑎᖏᑦ  
 
ᐃᖅᑲᓇᐃᔭᖅᑐᓕᕆᓂᖅ: 

ᐊᕝᕕᓂᓕᐅᕗᑦ ᓱᓇᒃᑯᑖᑦ ᑲᒪᒋᔭᐅᓂᖏᓄᑦ ᐃᖅᑲᓇᐃᔭᖅᑏᑦ ᐃᖃᓗᓐᓂ. ᑯᕆᔅ ᓘᕕᔅ ᐊᒻᒪᓗ ᔅᑏᕝ ᓯᒥᑦ ᓵᓐᖓᔭᓖᒃ 
ᐃᖃᓗᒐᓱᑦᑎᑦ ᐳᐃᔨᓕᕆᔨᑦ ᐊᐅᓚᓂᕆᔭᖏᓐᓄᑦ. ᓴᐅᓚᑦ ᓴᕼᐅᑭ ᕆᑦᓱᑦ ᒧᐊ-ᓗ ᓵᓐᖓᔭᖃᓐᓂᖅᓴᐅᓪᓗᑎᒃ 
ᑭᖑᑉᐸᒐᓱᑦᑐᓂᒃ ᖃᓕᕋᓕᒐᓱᑦᑐᓂᓪᓗ ᐊᐅᓚᓂᐅᓲᓄᑦ. ᓵᓕ ᕗᐊᖕ ᓵᓐᖓᔭᖃᖅᖢᓂ ᓇᐸᕈᑕᓖᑦ ᐃᖃᓗᖏᑕ 
ᐊᐅᓚᓂᕆᔭᖏᓐᓂᒃ. ᒪᐅᑎᓐ ᐸᐅᑉ ᑲᒪᒋᔭᖃᖅᖢᓂ ᓚᐃᓴᓐᓯᓕᕆᓂᒻᒧᑦ ᑕᒪᐃᓐᓄᑦ ᓄᓇᑦᓯᐊᒧᑦ ᓄᓇᕘᒧᓪᓗ. 
ᒪᐅᑎᒃ ᕆᑦᓱᑦ-ᓗ ᐱᒋᐊᕋᑖᓚᐅᖅᑐᑦ ᐃᖅᑲᓇᐃᔮᒥᓂᒃ ᓱᓇᒃᑯᑖ ᑲᒪᒋᔨᖏᓐᓄᑦ ᔮᓐᓄᕆᐊᕆᐅᑉ ᐱᒋᐊᓐᓂᖓᓂ.  
 
ᐳᐃᔩᑦ ᑲᒪᒋᔭᐅᓂᖏᑕ ᐊᐅᓚᓂᖏᑦ: 

ᔅᑏᕝ ᓯᒥᑦ ᑲᔪᓯᓯᒪᕗᖅ ᐱᓕᕆᖃᑎᖃᖅᖢᓂ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᕝᕗᕋᓱᒃᖢᓂ 
ᐳᐃᔩᑦ ᐱᔭᕆᔭᐅᓲᑦ ᓈᓴᐅᑎᖁᑎᖏᓐᓂᒃ (ᓲᓪᓗ, ᖃᐅᓪᓗᖅᑖᑦ, ᑐᒑᓖᑦ, ᐊᐃᕖᓪᓗ) ᐊᒻᒪᑦᑕᐅᖅ ᐳᐃᔨᓄᑦ 
ᓂᕕᓐᖓᖅᑯᑎᑦ ᐅᑎᖅᑎᑕᐅᖃᑦᑕᖅᑐᑦ ᓈᓴᐅᑎᖏᓐᓄᑦ 2012/13-ᒧᑦ. ᔅᑏᕝ ᐅᓂᒃᑳᓕᐊᖃᖅᓯᒪᔪᖅ 
ᐊᐃᕕᕋᓱᑦᑕᐅᓂᑯᑦ ᑮᓇᐅᔭᓕᔾᔪᐊᓄᑦ ᐊᕐᕌᒍᖓᓄᑦ 2012 ᐃᑲᔪᖅᑎᖃᖅᖢᓂ ᐊᐃᕕᕋᓱᑦᑏᑦ ᐊᐅᓪᓚᐅᔾᔨᔨᖏᓐᓂᒃ 
ᐊᖑᓇᓱᑦᑐᓕᕆᔨᓂᓪᓗ. ᖁᓕᑦ ᑎᓴᒪᐅᔪᖅᑐᓪᓗ (18) ᓚᐅᓴᓐᓰᑦ ᐊᖏᖅᑕᐅᓚᐅᖅᖢᑎᒃ 2012-ᒧᑦ ᑮᓇᐅᔭᓕᔾᔪᐊᑦ 
ᐊᐃᕕᕋᓱᓐᓂᖏᓐᓄᑦ ᐅᑯᐊ ᓄᓇᓕᖏᓐᓂᒃ, ᐃᒡᓗᓕᒃ, ᓴᓂᕋᔭᒃ ᐊᒻᒪᓗ ᓴᓪᓖᑦ. ᑎᓴᒪᑦ (4) ᐊᐃᕕᕋᓱᓐᓃᑦ 
ᑲᔪᓯᓂᖃᑦᑎᐊᖅᖢᑎᒃ. ᔅᑏᕝ ᐊᖑᓇᓱᑦᑐᓕᕆᔨᒃᑯᓐᓂᒃ ᐱᓕᕆᖃᑎᖃᓚᐅᕆᕗᖅ ᓄᓇᓕᐅᔪᓂᒃ ᐊᕝᕕᕋᓱᐊᓚᐅᖅᑐᓂᒃ 
ᐊᖑᓂᑦᑕᐅᔪᑦ ᓈᓴᐅᑎᖏᑦ ᐱᓇᓱᐊᖅᖢᓂᒋᑦ ᐱᖓᓱᓄᑦ ᐊᕝᕕᖅᑕᐅᓚᐅᖅᑐᓄᑦ 2012-ᒥ. 
 
ᖃᓕᕋᓕᑦ ᑭᖑᑉᐸᐃᓪᓗ ᐊᐅᓚᓂᕆᓲᖏᑦ: 

ᑖᓐᓇ 2013 ᓯᑯᒃᑯᑦ ᖃᓕᕋᓕᒐᓱᓐᓂᒃ ᐸᖕᓂᖅᑑᑉ ᓯᓈᖓᒍᑦ ᐱᒋᐊᓚᐅᖅᑐᖅ ᑕᖅᑭᐊᒍᑦ ᔮᓐᓄᐊᕆᐅᑉ. ᕕᕗᐊᕆ 4, 
2013, 88-ᖑᔪᑦ ᐃᖃᓗᒐᓱᑦᑏᑦ ᓚᐃᓴᓐᓯᖃᖅᖢᑎᒃ ᐊᒻᒪᑦᑕᐅᖅ 52,447 ᑭᓗᒍᕌᒻ (115,384 ᐸᐅᓐ) 
ᖃᓕᕋᓕᔅᓯᒪᔪᑦ ᐅᓪᓗᒥᒧᑦ.  
 
2012-ᒥ, ᕿᑭᖅᑖᓘᑉ ᐆᒪᔪᓕᕆᔨᔾᔪᐊᖏᑕ ᑲᑎᒪᔨᖏᑦ ᑐᓐᓂᕆᔭᖃᓚᐅᖅᐳᑦ ᑕᒪᐃᓐᓂᑦᑎᐊᖅ 100 ᑕᓐᓯ 12 ᒪᐃᓕ 
ᓯᒡᔭᐅᑉ ᐃᓗᐊᒍᑦ ᖃᐅᔨᓴᕈᑎᔅᓴᒧᑦ ᑰᑕᖓ NAFO ᐊᒡᒍᖅᓯᒪᔭᖓ 0A ᓇᑦᑎᕙᒃ ᐊᖑᓇᓱᑦᑐᓕᕆᔨᖏᓐᓄᑦ (HTO). 
ᑕᐃᑲᓂ ᑲᑎᒪᓂᖃᖅᑎᓪᓗᒋᑦ ᓯᑎᐱᕆ 2012, ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᑐᓴᖅᖢᑎᒃ ᐱᔪᒪᓂᖏᓐᓂᒃ 
ᐊᖑᓇᓱᑦᑐᓕᕆᔨᒃᑯᑦ ᐊᓯᔾᔨᐅᑎᒥᒃ ᐊᑐᖔᓪᓗᒍ 100 ᑕᓐᓯ ᕿᓂᖅᓴᐃᓗᑎᒃ ᐃᖃᓗᒐᓱᓪᓗᑎᒃ ᕿᑭᖅᑕᔾᔪᐊᑉ ᓵᖓᓂ 
ᑭᓯᐊᓂ ᓯᓚᑖᒍᑦ ᓄᓇᕘᑉ ᓄᓇᑖᕈᑖᑕ ᑭᒡᓕᖏᑕ. ᑖᓐᓇ ᐱᔪᒪᓇᓲᑎᖓ ᐊᖏᖅᑕᐅᓚᐅᓐᖏᑦᑐᖅ. ᑕᒪᐃᓐᓂᒃ 
ᐃᖃᓗᒐᔅᓴᐅᔪᑦ ᐅᖁᒪᐃᓐᓂᖓ ᐃᓚᓐᖓᖅᑕᐅᓚᐅᓐᖏᑦᑐᖅ.  
 
2012-ᒥ, ᐃᑎᔪᔾᔪᐊᒥ ᓇᑖᓐᓇᒐᓱᑦᑎᑦ (ᖃᓕᕋᓕᑦ) ᑐᓐᓂᖅᓴᖅᑕᐅᔪᑦ ᐃᖃᓗᒐᓱᒍᓐᓇᖅᑕᐅᔪᑦ ᑐᓂᔭᐅᓚᐅᖅᑐᑦ ᐅᑯᓄᖓ 
ᓄᓇᕘᒥ ᐱᓕᕆᔪᓄᑦ: ᐅᑭᐅᖅᑕᖅᑐᒥ ᐃᖃᓗᒐᓱᑦᑎ ᐃᓚᒌᖏᑦ, ᕿᑭᖅᑖᓘᑉ ᐃᖃᓗᒐᓱᑦᑎᑦ ᑲᑐᔾᔨᖃᑎᒌᖏᑦ, ᑲᒻᐳᓚᓐᑦ- 

ᐸᖕᓂᖅᑑᑉ ᐃᖃᓗᓕᕆᔨᑦ ᑲᑐᔾᔨᔨᖏᑦ, ᐊᒻᒪᑦᑕᐅᖅ ᕿᑭᖅᑖᓗᒃ ᑯᐊᐳᕇᓴᓐ. 2012-ᒥ, ᑭᖑᑉᐸᓄᑦ ᑐᓐᓂᕆᔭᑦ ᐅᑯᓄᖓ 
ᑎᒥᐅᔪᓄᑦ ᑐᓂᔭᐅᓚᐅᖅᐳᑦ: ᕿᑭᖅᑖᓘᑉ ᐃᖃᓗᒐᓱᑦᑎᑦ ᑲᑐᔾᔨᖃᑎᒌᖏᑦ, ᑲᒻᐳᓚᓐᑦ-ᐸᖕᓂᖅᑑᑉ ᐃᖃᓗᓕᕆᔨᑦ 
ᑲᑐᔾᔨᔨᖏᑦ, ᐊᒻᒪᑦᑕᐅᖅ ᕿᑭᖅᑖᓗᒃ ᑯᐊᐳᕇᓴᓐ. ᖃᓕᕋᓕᑦ ᑭᖑᑉᐸᐃᓪᓗ ᐅᖁᒪᐃᓐᓃᑦ ᑐᓂᔭᐅᔪᑦ 2013-ᒥ 
ᓇᓗᓇᐃᖅᑕᐅᓂᐊᖅᖢᑎᒃ ᑕᖅᑭᒻᒥ (ᕕᕗᐊᕆ 2013), ᐃᒪᒻᒥᐅᑕᓕᕆᔨᒃᑯᑦ ᑐᓴᖅᑎᑦᑎᑲᐅᑎᒋᓂᐊᖅᖢᑎᒃ ᐊᖏᖅᑕᐅᔪᓄᑦ 
ᑎᒥᐅᔪᓂᒃ.  
  
ᐃᓗᐊᓂ NAFO ᐊᒡᒍᓯᒪᓂᐊᓂ 0B (ᑕᐃᕕᔅ ᐃᑭᕋᓴᖓ), ᓄᓇᕘᒥ ᖃᓕᕋᓕᓐᓄᑦ ᐅᖁᒪᐃᓐᓂᖓ ᑐᓂᔭᐅᔪᖅ 
2012-ᒥ ᐃᒪᓐᓇᐅᓪᓗᓂ 2850 ᑕᓂᔅ. ᑰᑕᓂᒃ ᑐᓐᓂᖅᓴᐃᓚᐅᖅᑎᓪᓗᒋᑦ ᐃᖃᓗᒐᓱᑦᑏᑦ ᑲᒻᐸᓂᒋᔭᖏᓄᑦ, ᓄᓇᕘᒥᑦ 
ᐱᓕᕆᔪᑦ ᐱᓯᒪᑦᑎᓕᓚᐅᖅᑐᑦ ᐅᖁᒪᐃᓐᓂᒻᒥᒃ 3037.31 ᑕᓂᔅ ᐃᖃᓗᒐᓱᒍᓐᓇᖅᑕᖏᑦ ᐊᕐᕌᒍᖓᒍᑦ 2012. ᑖᒃᑯᐊ 
ᐱᔭᕆᔭᑦ ᐅᖁᒪᐃᓐᓂᖃᖅᖢᑎᒃ 3092.427 ᑕᓂᔅ. ᓴᖅᑮᓪᓗᓂ ᐅᖓᑕᐅᔾᔨᓂᖏᓐᓂᒃ ᐅᖁᒪᐃᓐᓂᒻᒥᒃ 55.113 
ᑕᓂᔅᒥᒃ ᐅᓪᓗᒥ ᑰᑕᐅᔪᒥᒃ. ᑕᒪᓐᓇ ᐃᓚᓐᖓᐅᑎᓂᐊᖅᑐᖅ ᑰᑕᑦ ᐋᖅᑭᒋᐊᖅᑕᐅᓕᕈᑎᒃ ᐊᐅᓚᓂᐊᒍᑦ ᓇᓗᓇᓐᓇᓂ 
ᑖᓐᓇ ᐃᓚᓐᖓᐅᑎᓂᐊᖅᑐᖅ ᓚᐃᓴᓐᓯᖃᖅᑎᐅᑉ ᑰᑕᔅᓴᖓᓐᓂᒃ ᐊᕐᕌᒍᒧᑦ 2013. 
 
ᑕᑯᔭᔅᓴᖅ 1: ᓄᓇᕘᒥ ᖃᓕᕋᓖᑦ ᐅᖁᒪᐃᓂᖏᑦ ᑐᓂᔭᐅᔪᑦ NAFO ᐊᒡᒍᖅᓯᒪᔭᖓ 0B 2012-ᒧᑦ 

ᐱᒋᐊᕈᑎ (mt) ᐋᖅᑭᒋᐊᑕᖅ (mt) ᐱᔭᕆᔭᐅᔪᑦ (mt) ᐊᒥᐊᒃᑯᔪᑦ (mt) 

2850 3037.31 3092.427 -55.113

  
NAFO ᐊᒡᒍᖅᓯᒪᔭᖓ 0A (ᕿᑭᖅᑖᓘᑉ ᐃᒪᕕᖓ), ᓄᓇᕘᒥ ᖃᓕᕋᓕᓐᓄᑦ ᐅᖁᒪᐃᓂᖏᑦ ᐊᕐᕌᒍᒧᑦ 2012 
ᐅᖁᒪᐃᓐᓂᖓ 6400 ᑕᓂᔅ. ᑕᐃᒪᓕ ᑰᑕᐅᑉ ᐋᖅᑭᒋᐊᕈᑎᖏᑦ ᐊᕐᕌᒍᖓᓄᑦ 2011 ᐋᖅᑭᑦᑕᐅᒻᒪᑦ, ᓄᓇᕘᒥᑦ 
ᐱᓕᕆᔪᑦ ᐱᓯᒪᑦᑎᓕᖅᖢᑎᒃ 6393.97 ᑕᓂᔅ ᐃᖃᓗᒐᓱᒐᔅᓴᒥᓂᒃ 2012-ᒥ. ᐃᖃᓗᑦᑕᐅᔪᑦ ᐅᖁᒪᐃᓐᓂᖃᖅᖢᑎᒃ 
6393.894 ᑕᓂᔅ. ᓇᓗᓇᐃᖅᓯᔪᖅ ᐊᒥᐊᒃᑯᓂᖓᓂᒃ 0.076 ᑕᓂᔅ ᐊᒥᐊᒃᑯᓯᒪᔪᑦ ᑰᑕᐅᔪᒥᒃ. 
  
ᑕᑯᔭᔅᓴᖅ 2: ᓄᓇᕘᒥ ᖃᓕᕋᓖᑦ ᐅᖁᒪᐃᓂᖏᑦ ᑐᓂᔭᐅᔪᑦ NAFO ᐊᒡᒍᖅᓯᒪᔭᖓ 0A 2012-ᒧᑦ 

ᐱᒋᐊᕈᑎ (mt) ᐋᖅᑭᒋᐊᑕᖅ (mt) ᐱᔭᕆᔭᐅᔪᑦ (mt) ᐊᒥᐊᒃᑯᔪᑦ (mt) 

6400 6393.97 6393.894 0.076

  
ᑭᖑᓪᓕᖅᐹᖅ ᑰᑕᒧᑦ ᐋᖅᑭᒋᐊᕈᑦ ᐊᕐᕌᒍᖓᓄᑦ 2012 ᐱᔭᕇᖅᑕᐅᓯᒪᓐᖏᒻᒪᑦ, ᑖᒃᑯᐊ ᓈᓴᐅᑎᐅᔪᑦ ᐊᓯᔾᔨᕈᓐᓇᖅᑐᑦ 
ᒥᑭᑦᑐᒥᒃ. 
  
ᒪᕐᕈᐃᑦ ᑭᖑᖅᐸᐃᑦ ᐊᔾᔨᒌᓐᖏᑦᑐᑦ ᐱᔭᕆᔭᐅᓚᐅᖅᐳᑦ: ᐅᑭᐅᖅᑕᖅᑑᑉ ᑭᖑᑉᐸᖏᑦ (Pandalus borealis) 
ᑭᖑᑉᐸᓄᑦ ᐃᖃᓗᒐᓱᕝᕕᖏᒍᑦ (SFAs) 1 ᐊᒻᒪᓗ 2 ᑲᓇᓐᓇᖓᒍᑦ 63ºW, ᐊᒻᒪᓗ ᑕᖅᓴᓖᑦ ᑭᖑᑉᐸᑦ (Pandalus 
montagui) ᐃᓗᐊᒍᑦ SFA 2 ᓄᓇᕘᑉ ᓄᓇᑖᕈᑖᑕ ᑭᒡᓕᖃᓐᓂᐊᒍᑦ (NSA) ᐊᒻᒪᓗ SFA 3 ᐃᓗᐊᓃᒃᑭᓪᓗᓂ. 
ᕿᑭᖅᑖᓗᒃ ᑯᐊᐳᕇᓴᓐ ᐃᒪᕕᒻᒧᑦ ᐃᖃᓗᒐᓲᑎᒧᑦ ᓚᐃᓴᓐᓯᖃᕆᕗᖅ ᑭᖑᑉᐸᓄᑦ, ᑐᓐᓂᕆᔭᐅᓯᒪᓪᓗᑎᒃ 
ᐅᖁᒪᐃᓐᓂᓐᓂᒃ ᐃᓗᐊᒍᑦ SFAs 0 - 7. ᓄᓇᕘᒥ ᑭᖑᑉᐸᓄᑦ ᐅᖁᒪᐃᓐᓃᑦ ᐱᔭᕆᔭᐅᓂᖏᓪᓗᑦ 2012/13 
ᐅᓂᒃᑳᖑᔪᑦ ᑕᑯᔭᔅᓴᖅ 3-ᒥ. 
  
ᑕᑯᔭᔅᓴᖅ 3: ᓄᓇᕘᒥ ᑭᖑᑉᐸᓄᑦ ᐅᖁᒪᐃᓃᑦ ᐱᔭᕆᔭᐅᔪᓪᓗ 2012/13 

  
SFA 1 

SFA 2 
ᑲᓇᓐᓇᖓ 
63ºW 

SFA 2 
ᐃᓗᐊᓂ 
ᓄᓇᕗᑦ 

SFA 3 
ᐃᓗᐊᓂ 
ᓄᓇᕗᑦ 

SFA 2 ᐊᒻᒪ 
3  ᐃᓗᐊᓂ 
ᓄᓇᕗᑦ 

P. borealis P.borealis P. montagui 
ᓄᓇᕘᒥ ᐅᖁᒪᐃᓂᑦ (t) 3722 1750 2000 500 500
ᐱᔭᕆᔭᐅᔪᑦ ᐅᓪᓗᒥᒧᑦ (t) 4.542 146.767 91.408 980.894 

ᐊᑐᖅᑐᐊᕈᑎᒧᑦ ᓵᑕᒃᑯᑦ ᐊᖏᖃᑎᒌᓚᐅᖅᑐᑦ ᒪᕐᕉᕐ ᑲᓇᑕᒥ ᐅᒥᐊᔾᔪᐊᕆᔭᐅᔫᒃ ᐃᖃᓗᒐᓱᒃᖢᑎᒃ ᑭᖑᑉᐸᓂᒃ ᓄᓇᕘᑉ 
ᐅᖁᒪᐃᓂᖁᑎᖏᓐᓂᒃ. SFAs 2 ᐊᒻᒪᓗ 3 ᑮᓇᐅᔭᑉ ᐊᕐᕌᒍᖓᓂᒃ (ᐃᑉᐳᕈ ᒪᔾᔨᒧ) ᐊᐅᓚᑕᐅᓂᖃᖅᑐᑦ, ᑕᐃᒪᓐᓇ 
ᖄᒃᑲᓐᓂᐊᒍᑦ ᐃᖃᓗᒐᓱᒃᑲᓐᓂᕈᓐᓇᖅᖢᑎᒃ ᓯᕗᓂᐊᑕ ᒪᔾᔨ 31, 2013. ᓱᓕ ᐅᓪᓗᒥᒧᑦ 400ᑕᓂᔅ ᓴᓂᕌᒍᑦ 
ᐱᓇᓱᑦᑕᖏᑕ ᐱᔭᕆᔭᐅᔪᓐᓇᖅᑐᑦ ᓴᓂᕝᕙᓯᒪᔪᑦ Pandalus borealis ᐃᓗᐊᓂ SFA 2 ᓄᓇᕘᑉ ᐃᓗᐊᒍᑦ ᐊᒻᒪᓗ 
SFA 3-ᒥ. ᓄᓇᕗᑦ ᐱᔭᕆᔭᖃᖅᖢᑎᒃ 238.834 ᑕᓂᔅ ᓴᓂᕌᒍᑦ ᐱᔭᕆᔭᐅᔪᓂᒃ. ᒪᑭᕕᒃᑯᑦ ᐱᔭᕆᔭᖃᖅᖢᑎᒃ 
ᐃᓚᖓᓂᒃ P. borealis ᐱᓇᓱᑦᑕᖏᑕ ᓴᓂᐊᒍᑦ ᐃᓗᐊᓂ SFA 3 ᑯᐸᒃ ᑕᕐᕋᖓᑕ ᑕᕆᐅᖓᓂ. ᕿᑭᖅᑖᓗᒃ 
ᑯᐊᐳᕇᓴᓐ ᐃᖃᓗᒐᓱᑦᑐᑦ ᐃᒪᕕᒻᒥ ᑭᖑᑉᐸᓄᑦ ᓚᐃᓴᓐᓯᒥᒍᑦ ᐊᑐᖅᖢᒍ ᐅᒥᐊᔾᔪᐊᖓ ᓴᐳᑎ ᐃᖃᓗᒐᓱᔅᕕᓐᓂ 
SFAs 4 ᐊᒻᒪᓗ 5. 
 
ᐃᖃᓗᓪᓚᕆᓐᓄᑦ ᐊᐅᓚᓂᕆᔭᖏᑦ  

2012-ᒥ ᐃᖃᓗᓐᓂᒃ ᐊᐅᔭᒃᑯᑦ ᐃᖃᓗᒐᓱᓃᑦ ᐸᖕᓂᖅᑑᑉ ᑕᕆᐅᖓᓐᓂ ᐊᐅᓚᓂᖃᓚᐅᖅᑐᖅ ᔪᓚᐃ ᓄᓐᖑᖅᐸᓯᐊᓂ 
ᐊᒡᒐᓯᐅᑉ ᓄᓐᖑᖅᐸᓯᐊᓄᑦ. ᑖᒃᑯᐊ ᐃᖃᓗᑦᑕᐅᔪᑦ ᐅᖁᒪᐃᓐᓂᖏᑦ ᐅᖃᐅᓯᐅᔪᑦ ᑎᑭᐅᒪᓪᓗᑎᒃ 15,600 ᑭᓗᒍᕌᒻ 
(34,300 ᐸᐅᓐ) ᐊᒻᒪᓗ 11 ᑕᓰᑦ ᐃᖃᓗᒐᓱᕝᕕᐅᒋᓪᓗᑎᒃ ᑕᖅᑭᖏᒍᑦ. ᑕᒪᑐᒪᓂ ᐊᕐᕌᒍᒥ 2013, ᐸᖕᓂᖅᑑᑉ 
ᐊᖑᓇᓱᑦᑐᓕᕆᔨᖏᑦ ᐱᔪᒪᓂᖃᖅᓯᒪᔪᑦ ᓚᐃᓴᓐᓯᒃᑲᓐᓂᓐᓂᒃ ᐱᖓᓱᓂᒃ ᑕᓯᓐᓄᑦ ᐱᖓᓱᓄᑦ ᐅᑭᒃᑯᑦ 
ᐃᖃᓗᒐᔅᓴᖏᓄᑦ.  
 
2012-ᒥ ᐃᖃᓗᓐᓂᒃ ᐊᐅᔭᒃᑯᑦ ᐃᖃᓗᒐᓱᓃᑦ ᐃᖃᓗᒃᑑᑦᑎᐊᒥ ᔪᓚᐃᒥ ᓯᑎᐱᕆᒧᑦ. ᑕᒪᐃᓐᓂᒃ ᐅᓂᒃᑳᕆᔭᐅᔪᑦ  
ᐅᖁᒪᐃᓐᓃᑦ 48,134 ᑭᓗᒍᕌᒻ (105,894 ᐸᐅᓐ) ᑎᓴᒪᐅᔪᑦ ᑕᓰᑦ ᐃᖃᓗᒐᓱᕝᕕᐅᓪᓗᑎᒃ ᐅᓪᓗᖁᑎᐊᒍᑦ. ᕿᑎᒻᒥᐅᑦ 
ᓂᕿᓕᕆᕝᕕᖓ ᐸᓐᓇᐃᓯᒪᔪᑦ ᓂᐅᕕᕈᒪᓪᓗᑎᒃ ᐃᖃᓗᑦᑕᖏᑕ ᑭᓐᖓᐅᑉ ᖃᐅᔨᓴᕈᑎᖏᓄᑦ ᐃᖃᓗᒐᔅᓴᐅᔪᓂᒃ 
ᐅᑭᐅᖅ.  
 
ᐊᒡᒍᖅᓯᒪᔪᓄᑦ ᐃᖅᑲᓇᐃᔭᖅᑏᑦ ᐅᖃᖃᑎᖃᖅᓯᒪᕗᑦ ᓴᓪᓖᑦ ᐊᒻᒪᓗ ᕿᑭᖅᑕᔾᔪᐊᑉ ᐊᖑᓇᓱᑦᑐᓕᕆᔨᖏᑕ 
ᑎᒥᖏᓐᓂᒃ ᐅᑭᐅᒃᑯᑦ ᐃᖃᓗᒐᓱᓐᓂᒻᒧᑦ ᐱᔪᓐᓇᓐᓂᖏᓐᓂᒃ ᖃᐅᔨᓴᐃᔾᔪᑎᐅᔪᓂᒃ ᐃᖃᓗᒐᓱᕝᕕᓐᓄᑦ 
ᐱᓕᕆᓂᖏᓐᓄᑦ. ᓂᕆᐅᑦᑐᒍᑦ ᑕᒪᐃᓐᓂᒃ ᐃᖃᓗᒐᓱᓐᓃᑦ ᑲᔪᓯᓂᐊᓐᓂᖏᓐᓄᑦ ᐅᑭᐅᖑᔪᒥ. ᐊᓯᖏᑦ ᓄᓇᓖᑦ 
ᓇᔅᓯᐅᔾᔨᓯᒪᒋᕗᑦ ᖃᐅᔨᓴᕈᑎᓄᑦ ᐆᒃᑐᕋᐅᑎᓂᒃ ᐃᖃᓗᒐᓱᒍᑎᔅᓴᓄᑦ ᖃᐅᔨᓴᐃᔾᔪᑎᓂᒃ ᒥᑦᑎᒪᑕᓕᒃ ᐃᒡᓗᓕᓪᓗ 
ᐅᓪᓗᒥᒧᑦ.  
 

ᑕᒪᐃᓐᓄᑦ ᓚᐃᓴᓐᓯᓄᑦ ᐊᐅᓚᓂᕆᔭᖏᑦ: 

ᐅᑯᐊ ᐊᒡᒍᖅᑐᖅᖢᒋᑦ ᓚᐃᓴᓐᓰᑦ ᑐᓐᓂᖅᓴᖅᑕᐅᓂᑯᑦ ᐃᖃᓗᓐᓂᑦ ᐊᒡᓚᒡᕕᐊᑕ 2012-ᒧᑦ ᐅᑯᐊᖑᕗᑦ:  
ᐳᐃᔨᒧᑦ ᐱᓇᓱᐊᕈᑏᑦ ᓚᐃᓴᓐᓰᑦ – 29 
ᓄᓇᕘᑉ ᐃᓗᐊᓂ ᐃᖃᓗᒐᓲᑎᑦ ᓚᐃᓴᓐᓰᑦ – 10 
ᑮᓇᐅᔭᓕᐅᕈᑎᑦ ᐃᖃᓗᒐᓲᑎᑦ ᓚᐃᓴᓐᓰ (finfish) – 26 
ᖃᐅᔨᓴᕈᑎᒧᑦ ᐃᖃᓗᒐᓲᑎᑦ ᓚᐃᓴᓐᓰᑦ – 17 
ᓇᐃᓴᓐᓰᑦ ᐃᖃᓗᒐᓲᑎᓄᑦ ᖃᐅᔨᓴᖅᑎᒻᒪᕆᓐᓄᑦ ᐊᑐᖅᑕᑦ – 50 
ᐃᓕᓴᐅᑎᔅᓴᓄᑦ ᓚᐃᓴᓐᓰᑦ – 3  
 
ᐊᓯᒋᔭᖏᑦ: 

2012/13-ᒥ, ᑲᓇᓐᓇᐅᑉ ᐅᑭᐅᖅᑕᖅᑐᐊᑕ ᐊᒡᓚᒡᕕᐊᓂ ᐃᖅᑲᓇᐃᔭᖅᑎᖏᑦ ᐊᖏᔪᒥᒃ ᐊᑐᓚᐅᖅᑐᑦ 
ᐃᑲᔪᖅᓱᐃᓪᓗᑎᒃ, ᐃᓚᐅᖃᑕᐅᓪᓗᑎᒃ, ᓯᕗᓕᐅᕆᓪᓗᑎᓪᓗ ᑲᑎᒪᓂᐅᔪᓂᒃ ᐃᖃᓗᓕᕆᓂᒻᒧᑦ ᐃᓱᒪᒋᔭᔅᓴᓄᓪᓗ 
ᓄᓇᕘᑉ ᐃᓗᐊᓂ. ᑐᑭᓕᐅᓪᓗᒍ, ᖃᓕᕋᓖᑦ ᑐᒑᓖᓪᓗ ᑲᑎᖅᓱᖅᑕᐅᓯᒪᔪᑦ ᐃᖃᓗᒐᓱᓐᓃᑦ ᑲᒪᒋᔭᐅᓂᖏᓄᑦ 
ᐸᓐᓇᐅᑎᓕᐅᕈᑎᒧᑦ ᑲᑎᒪᓃᑦ ᐊᒻᒪᓗ ᕿᑎᒻᒥᐅᑦ ᕿᑭᖅᑖᓘᓪᓗ ᐆᒪᔪᓕᕆᔨᔾᔪᐊᖏᑕ ᐊᕐᕌᒍᑕᒫᖅᓯᐅᑎᖏᑕ 
ᑲᑎᒪᓂᖏᑦ.  
 
ᒥᐊᓂᖅᓯᓂᖅ ᓴᐳᒻᒥᕆᔾᔪᑎᐅᔪᓪᓗ 
 
ᑕᓪᓕᒪᐅᓕᖅᑐᑦ ᐃᖃᓗᓕᕆᔩᑦ ᐱᓕᕆᔨᖏᑦ ᑲᓇᓐᓇᐅᑉ ᐅᑭᐅᖅᑕᖅᑐᐊᓄᑦ ᐱᓕᕆᔨᐅᔪᑦ; ᑕᒪᐃᓐᓂᒃ ᐃᖃᓗᓐᓃᑦᑐᑦ 
ᐊᒡᓚᒡᕕᑦᑎᓐᓂ. ᓯᕗᓂᐊᒍᑦ, ᒥᐊᓂᕆᔭᑦ ᓴᐳᒻᒥᔭᐅᔪᓪᓗ ᐊᒡᒍᖅᓯᒪᓂᐊ ᒪᕐᕉᓐᓂᒃ ᐃᖃᓗᓕᕆᔨᖃᓚᐅᖅᑑᒐᓗᐊᑦ 
ᑲᖏᖅᖠᓂᒻᒥ ᑭᓯᐊᓂ ᒪᑐᔭᐅᓯᒪᓕᖅᖢᓂ ᑖᒃᑯᐊᓗ ᐃᖃᓗᓐᓄᑦ ᓅᑕᐅᓯᒪᓕᖅᖢᑎᒃ. ᒪᕐᕈᒃᑲᓐᓃᓐᓂᒃ 



ᒪᑉᐱᒐᖅ 5 ᑲᑎᑦᑐᑦ 6 

ᐃᖃᓗᓕᕆᔨᐅᔪᓂᒃ ᓅᑦᑎᑦᑎᓇᓱᑦᑐᒍᑦ ᐃᖃᓗᓐᓄᑦ ᑲᑎᓕᒫᓪᓗᒋᑦ ᓅᑕᐅᒍᑎᒃ 7-ᖑᔪᓂᒃ ᒥᐊᓂᕆᔭᑦ ᓴᐳᒻᒥᔭᐅᔪᑦ 
ᐱᓕᕆᔨᖏᓐᓂᒃ ᐃᖅᑲᓇᐃᔭᖅᑎᖃᓕᕋᔭᖅᖢᑕ. 
  
ᑐᓴᕈᒥᓇᓛᑦ ᐊᕐᕌᒍᒧᑦ 2012: 

ᐱᓕᕆᓂᖃᖅᖢᑕ ᐃᖃᓗᒐᓱᑦᑐᑦ-ᑕᕆᐅᒻᒥ ᖃᐅᔨᓴᕝᕕᒋᓪᓗᒋᑦ ᕿᑭᖅᑖᓘᑉ ᐃᑭᕋᓴᖓᓂ ᐃᖃᓗᓕᕆᔨᖏᑦ 
ᑲᓇᓐᓇᐅᑉ ᐅᑭᐅᖅᑕᖅᑑᑉ ᐊᒡᓚᒡᕕᐊᓂ 
ᐱᓕᕆᓂᖃᖅᖢᑕ 39 ᐅᓪᓗᓂ ᐃᖃᓗᒐᓱᑦᑐᑦ-ᑕᕆᐅᒻᒥ ᕿᑭᖅᑖᓘᑉ ᐃᑭᕋᓴᖓᓐᓂ  
ᐱᓕᕆᓂᖃᖅᖢᑕ 76.8 ᐃᑲᕐᕋᓂᒃ ᖃᖓᔪᒧᑦ ᕿᒥᕐᕈᓇᓐᓂᐅᔪᓂᒃ ᖃᐅᔨᓴᐃᓂᓐᓂᒃ  
ᐱᒋᐊᖅᑎᑦᑎᓪᓗᑕ ᖃᐅᔨᓴᐃᔾᔪᑎᓂᒃ 122 ᓴᖅᑭᓐᓂᑰᔪᓂᒃ 
ᐃᖅᑲᖅᑐᒐᔅᓴᓕᐊᖃᖅᖢᑕ ᐊᑦᑐᐊᓂᓕᒻᒧᑦ ᑮᓇᐅᔭᓕᐅᕋᓱᑦᑐᓄᑦ ᐃᖃᓗᒐᓱᑦᑎᐅᔪᑦ ᖃᐅᔨᓴᖅᑕᐅᓂᖏᓐᓄᑦ 
ᐱᑕᖃᓚᐅᖅᑐᖅ ᒥᐊᓂᕆᔭᑦ ᓴᐳᒻᒥᔭᐅᔪᑦ ᐃᖅᑲᓇᐃᔭᖅᑎᖏᓐᓂᒃ ᐊᐅᓱᐃᑦᑐᒥ, ᖃᐅᓱᐃᑦᑐᒥ, ᑕᓗᔾᔪᐊᒥ, 
ᐃᖃᓗᒃᑑᑦᑎᐊᒥ, ᐃᑉᐱᐊᔾᔪᒥ, ᓇᐅᔮᓂᑦ, ᕿᑭᖅᑕᔾᔪᐊᒥ ᒥᑦᑎᒪᑕᓕᒻᒥᓪᓗ  
  
2013-ᒧᑦ ᑕᑯᔅᓴᕈᕈᒪᔭᕗᑦ: 

ᐱᓕᕆᓗᑕ 2 ᐃᖃᓗᒐᓱᑦᑐᑦ-ᑕᕆᐅᒻᒥ ᖃᐅᔨᓴᓐᓃᑦ - ᐊᑕᐅᓯᖅ ᓯᒡᔭᒥᐅᑕᓕᕆᔨᒃᑯᑦ ᐅᒥᐊᔾᔪᐊᖓᓄᑦ ᐊᐃᑉᐸᖓ 
ᑲᓇᑕᐅᑉ ᐅᓇᑕᖅᑐᔅᓴᖏᑕ ᐅᒥᐊᔾᔪᐊᖓᓄᑦ  
ᐱᓕᕆᓗᑕ 10-12 ᖃᖓᔪᒧᑦ ᕿᒥᕐᕈᓇᓐᓂᐅᔪᓂᒃ 
ᐊᑐᓕᖅᑎᑦᑎᓗᑕ ᓄᑖᓂᒃ ᑐᒑᓕᓐᓄᑦ ᓇᓗᓇᐃᖅᓯᔾᔪᑎᓄᑦ ᐊᑐᕋᔅᓴᐅᔪᒥᒃ  
ᐃᓕᓐᓂᐊᖅᑎᑦᑎᓪᓗᑕ ᐱᓕᒻᒪᔅᓴᐅᑎᓂᒃ ᓄᓇᕘᑉ ᒐᕙᒪᖏᑕ ᐱᓕᕆᕝᕕᐊᓄᑦ ᐊᕙᑎᓕᕆᓂᒻᒧᑦ 
ᐃᖅᑲᓇᐃᔭᖅᑎᖏᓂᒃ ᐆᒪᔪᓕᕆᔨᐅᔪᓂᒃ ᐊᕐᕌᒍᑕᒫᖅᓯᐅᑎᖓᑕ ᑲᑎᒪᓂᐊᒍᑦ  
ᑕᑯᔅᓴᐅᓂᕗᑦ ᐊᖏᓕᒋᐊᕋᓱᒃᖢᑎᒍᑦ ᐅᓄᓛᒃᑯᑦ ᓄᓇᓕᐅᔪᓂᒃ ᐱᓕᕆᖃᑎᖃᕋᓱᒃᖢᑕ ᑕᒪᐃᓐᓄᑦ ᐱᖓᓲᔪᓄᑦ 
ᐊᒡᒍᖅᓯᒪᔪᓄᑦ ᓄᓇᕘᑉ ᐃᓗᐊᓂ  
  
ᐅᓪᓗᒥᒧᑦ, ᑕᒪᑐᒪᓂ 2013, ᒥᐊᓂᕆᔭᑦ ᓴᐳᒻᒥᔭᐅᔪᑦ ᐊᒡᓚᒡᕕᐊ ᒪᕐᕉᓐᓂᒃ ᖃᖓᑕᓲᓐᓂᒃ ᐊᑐᖅᓯᒪᕗᑦ 
ᖃᐅᔨᓴᕈᑎᓄᑦ ᐃᖃᓗᐃᑦ ᑕᓯᐅᔭᖓᓄᑦ ᐸᖕᓂᖅᑑᓪᓗ ᐃᒪᕆᔭᖓᓐᓄᑦ. ᐱᔾᔪᑎᒋᔭᐅᓪᓗᑎᒃ ᖃᖓᑕᓲᑲᑕᓐᓂᖏᑦ 
ᐅᔾᔨᖅᓴᐃᔾᔪᑎᔅᓴᑦ ᐳᐃᔨᓂᒃ ᐊᖑᓇᓱᑦᑐᓂᒃ, ᑮᓇᐅᔭᓕᐅᕋᓱᐊᖅᑐᑦ ᐃᖃᓗᒐᓱᑦᑕᖏᓐᓂᒃ ᐸᖕᓂᖅᑑᑉ ᐃᒪᖏᑕ 
ᖃᓕᕋᓕᒻᒧᑦ ᑲᒪᒋᔭᖃᕝᕕᐊᓂ, ᐊᒻᒪᑦᑕᐅᖅ ᓯᑯᖓ ᕿᒥᕐᕈᓇᒃᖢᒍ (ᓲᓪᓗ ᓯᓈᖓᑕ ᐃᓂᖓ ᓯᑯᔪᓐᓇᖏᓐᓂᐊᓗ) 
ᐃᖃᓗᐃᑦ ᑕᓯᐅᔭᖓᓂ ᐸᖕᓂᖅᑑᓪᓗ ᐃᒪᖓᓂ.  
  
ᐃᖃᓗᒐᓱᑦᑕᐅᓲᑦ ᓴᐳᒻᒥᔭᐅᓂᖏᓄᑦ ᑕᑯᔅᓴᐅᑎᑕᐅᔪᓄᑦ ᖃᓄᐃᑦᑑᓂᖏᑦ  
 
ᐃᖃᓗᒐᓱᑦᑕᐅᓲᑦ ᓴᐳᒻᒥᔭᐅᓂᖏᓄᑦ ᑕᑯᔅᓴᐅᑎᑕᐅᔪᑦ ᐊᑕᐅᓯᒻᒥᒃ ᐊᒡᓚᒡᕕᖃᒻᒪᑕ ᓄᓇᕘᓕᒫᒧᑦ ᐃᖃᓗᓐᓃᑦᑐᖅ. 
ᐊᑕᐅᓯᖅ ᐊᖓᔪᖅᑳᖑᓂᖅᓴᖅ ᐃᖃᓗᒐᓱᑦᑕᐅᓲᑦ ᓴᐳᒻᒥᔭᐅᓂᖏᓄᑦ ᐆᒪᔪᓕᕆᔨᖁᑖ ᕿᒥᕐᕈᐃᖃᑦᑕᖅᖢᓂ 
ᓴᓇᔪᓕᕆᔨᑦ ᓴᖅᑭᑕᖏᑕ ᐊᑦᑐᐃᔾᔪᑎᒋᔪᓐᓇᖅᑕᖏᓐᓄᑦ ᐃᖃᓗᓐᓄᑦ ᐃᖃᓗᐃᓪᓗ ᓇᔪᖅᑕᖏᓄᑦ ᐃᒪᐅᔪᓄᑦ ᓲᓪᓗ 
ᐊᖅᑯᓵᓐᓂᖏᑦ ᐃᖃᓗᐃᑦ, ᓈᒻᒪᑦᑐᒥᒃ ᑰᓐᓂᖃᓐᓂᖓ, ᐃᓯᔾᔭᐃᒃᑯᑏᑦ ᐃᒥᖅᑕᖅᑐᓄᑦ (ᓱᓪᓗᖏᑦ), ᑐᖁᓴᐃᓃᑦ 
ᐃᖃᓗᓐᓂᒃ ᐊᓯᐊᒍᑦ ᐃᖃᓗᒐᓱᓐᓂᐅᑉ, ᓱᕈᖅᓴᐃᓂᖏᑦ ᐃᖃᓗᐃᑦ ᓇᔪᖅᐸᑦᑕᖏᓐᓂᒃ (ᐃᓚᖃᖅᑐᖅ ᐳᐃᔨᓂᒃ) 
ᐊᒻᒪᑦᑕᐅᖅ ᐃᒪᒻᒨᖅᑎᑦᑎᓂᐅᔪᑦ ᐅᓗᕆᐊᓇᖅᑐᓂᒃ (ᑐᖁᓴᐃᔭᑦᑐᑦ) ᓴᓇᔭᐅᒪᓲᖑᔪᓂᒃ.  
 
ᐃᖃᓗᒐᓱᑦᑕᐅᓲᑦ ᓴᐳᒻᒥᔭᐅᓂᖏᓄᑦ ᑕᑯᔅᓴᐅᑎᑕᐅᔪᑦ ᐊᐅᓚᓂᖃᖅᑐᖅ ᑐᓐᖓᕕᒋᔭᖏᓐᓄᑦ ᑎᑎᕋᖅᓯᒪᔭᑦ ᐃᓗᐊᒍᑦ 
ᐊᑐᐊᒐᐅᑉ ᐊᐅᓚᑦᑎᓂᒻᒧᑦ ᐃᖃᓗᐃᑦ ᓇᔪᖅᑕᖏᑕ ᐃᒪᖏᓄᑦ ᑐᕌᒐᖃᕋᓱᒃᖢᑎᒃ ᐊᖏᓕᒋᐊᕈᑎᔅᓴᓂᒃ ᐃᖃᓗᐃᑦ 
ᓇᔪᖅᑕᖏᑕ ᐃᒪᖁᑎᖏᓐᓂᒃ ᐃᑲᔪᖅᓱᐃᔪᓐᓇᖅᑐᑦ ᐃᖃᓗᒐᓱᓐᓂᐅᔪᓂᒃ. ᐃᖃᓗᒐᓱᑦᑕᐅᓲᑦ ᓴᐳᒻᒥᔭᐅᓂᖏᓄᑦ 
ᑕᑯᔅᓴᐅᑎᑕᐅᔪᑦ ᐱᓕᕆᖃᑕᐅᓲᖑᔪᑦ ᐊᑐᖅᖢᓂᔾᔪᒃ ᐆᒪᔪᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖓ, ᐊᒻᒪᑦᑕᐅᖅ ᓄᓇᕘᑉ 
ᓄᓇᑖᕈᑎᒧᑦ ᐊᖏᕈᑎᒻᒪᕆᐊᒍᑦ ᐊᖅᑯᑎᒋᔭᐅᓪᓗᑎᒃ ᓄᓇᕘᒥ ᐊᕙᑎᓕᕆᔨᒃᑯᑦ ᕿᒥᕐᕈᔨᖏᑦ ᑲᑎᒪᔨᖏᓐᓂᒃ (NIRB) 
ᕿᒥᕐᕈᐃᑎᓪᓗᒋᑦ ᐊᑦᑐᐃᓂᖏᓐᓂᒃ ᑲᑎᒪᓂᓪᓗ ᕿᒥᕐᕈᐃᔪᑦ ᐊᑦᑐᐃᓂᐅᔪᓂᒃ.  
 
ᐊᖏᓂᖅᓴᐃᑦ ᐃᖃᓗᒐᓱᑦᑕᐅᓲᑦ ᓴᐳᒻᒥᔭᐅᓂᖏᓄᑦ ᑕᑯᔅᓴᐅᑎᑕᐅᔪᑦ ᐃᖅᑲᓇᐃᔭᖅᑎᖏᑕ ᐅᓪᓗᖏᑦ 
ᕿᒥᕐᕈᐃᓂᐅᔪᑦ ᐅᔭᕋᓐᓂᐊᕈᒪᔪᑦ ᐸᓐᓇᐅᑎᖏᓐᓂᒃ ᕿᒥᕐᕈᐃᓂᐅᔪᓂᒃ ᓄᓇᕘᓕᒫᒥᑦ ᐃᓚᖃᖅᖢᑎᒃ (ᑭᓯᐊᓂ 
ᑭᒡᓕᖃᖅᑎᑦᑎᖏᑦᑐᑦ):  
 



ᒪᑉᐱᒐᖅ 6 ᑲᑎᑦᑐᑦ 6 

• ᐸᕕᓐᓛᓐ ᓄᓘᔮᓪᓕᑦ - ᐅᓪᓗᒥ ᒪᓕᒐᖅᑎᒍᑦ ᐊᖏᖅᑕᐅᔾᔪᑎᓄᑦ ᐱᔪᓐᓇᐅᑎᑖᕈᑎᒧᑦ ᐃᓗᐊᓃᑦᑐᖅ ᑕᒪᒃᑯᐊᓗ 
ᐅᔾᔨᖅᓴᐃᔾᔪᑎᒧᑦ ᑲᒪᒋᔭᐅᔪᔅᓴᑦ ᐸᓐᓇᑦᑕᐅᓪᓗᑎᒃ ᐅᒥᐊᔾᔪᐊᑦ ᐊᑦᑐᐃᔪᓐᓇᓐᓂᖏᓄᑦ ᐳᐃᔨᓄᑦ; 

• MMG ᐊᐃᔭᒃ ᓇᖅᓴᖓᑕ ᐱᓕᕆᐊᔅᓴᖓ - ᓂᕆᐅᑦᑐᒍᑦ ᒥᓂᔅᑕᐅᑉ ᓇᓗᓇᐃᖅᓯᓂᔅᓴᖓ ᒪᓕᓪᓗᒍ ᓄᓇᑖᕈᑎᐅᑉ 
ᐃᒪᖓ 5 ᕿᒥᕐᕈᓂᐊᓄᑦ; 

• ᐊᒡᓃᑯ-ᐄᒍᓪ ᒎᓗᒥᒃ ᐅᔭᕋᓐᓂᐊᕕᒃ - ᓂᕆᐅᑦᑐᒍᑦ NIRB-ᑯᑦ ᒪᓕᑦᑎᐊᓐᓂᐊᓄᑦ ᕿᒥᕐᕈᓂᐊᓂᒃ ᓯᕗᓪᓕᖅᐹᖅ 
ᐊᕙᑎᒧᑦ ᐊᑦᑐᐃᓂᐊᓐᓂᖏᓄᑦ ᐅᓂᒃᑳᖏᓐᓂᒃ (DEIS); 

• ᒪᑐᐹᓐᒃ ᒎᓗᒥᒃ ᐅᔭᕋ8ᓂᐊᕕᒃ - ᓴᓇᔪᒪᔪᖅ ᐅᔭᕋᓐᓂᐊᕝᕕᒻᒥ ᐱᔪᒪᓯᒪᔪᖅ ᓄᑖᕈᕆᐊᖅᓯᒪᔪᒥᒃ 
ᐃᖃᓗᓕᕆᓂᒻᒧᑦ ᐱᖁᔭᖏᑕ ᐊᔪᓐᖏᔾᔪᑎᐅᔪᒥᒃ ᐊᖏᕈᑎᒥᒃ ᐅᔭᕋᓐᓂᐊᕝᕕᔅᓴᖓᓄᑦ ᓄᑖᒥᓪᓗ ᐊᔪᓐᖏᔾᔪᑎᒥᒃ 
ᕚᓪᑦ ᑕᓯᐊᑕ ᐃᑎᖅᓴᖓᓄᑦ;  

• ᐊᕆᕙ ᑭᒡᒐᕕᒃ ᓄᖑᓱᐃᑦᑐᖅ ᐅᔭᕋᓐᓂᐊᕝᕕᒃ - ᓂᕆᐅᑦᑐᒍᑦ ᐊᕆᕙ ᑭᒡᒍᑎᒋᔭᖏᓐᓂᒃ ᑐᑭᓯᒋᐊᕈᑎᔅᓇᓄᑦ 
ᐱᔪᒪᓂᓐᓂᒃ ᑐᓐᓂᖅᓴᖅᑕᐅᓂᑰᔪᑦ ᐊᔾᔨᒌᓐᖏᑦᑐᓄᑦ ᑲᒪᔨᐅᔪᓄᑦ ᐊᖏᖅᑎᐅᓲᑦ ᑎᒥᖏᓐᓂᒃ;  

• ᐃᖃᓗᐃᑦ ᓯᒥᑦᑎᕆᓂᖓ - ᒫᓐᓇ ᑐᓐᖓᕕᔅᓴᓂᒃ ᖃᐅᔨᓴᐃᓂᖃᖅᑐᑦ ᖃᓄᑎᒋ ᐊᑦᑐᐃᒐᔭᓐᓂᖓᓄᑦ 
ᓯᒥᑦᑕᐅᔪᖅ ᐃᖃᓗᖏᓄᑦ ᐃᖃᓗᐃᓪᓗ ᓇᔪᖅᑕᖏᑕ ᐃᒪᖏᓐᓄᑦ ᓯᒥᑦᑎᕈᑎᒥᒃ ᓴᓇᓂᐊᕈᑎᒃ ᐊᐅᓚᑕᐅᓕᕈᓂᓗ 
ᑖᓐᓇ ᓯᕗᓪᓕᖅᐹᖅᓯᐅᑦ ᐅᓂᒃᑳᖓ ᖃᖓᑦᑎᐊᒃᑯᑦ ᓂᕆᐅᒋᔭᐅᕗᖅ. 

 
ᐊᓯᔾᔨᖅᑕᐅᓯᒪᔪᑦ ᐃᓗᐊᓂ ᐃᖃᓗᓕᕆᓂᒻᒧᑦ ᐱᖁᔭᖓᓄ (ᔪᓂ 29, 2012) ᐅᓄᓐᓂᖅᓴᐅᔪᓪᓗ ᓂᕆᐅᒋᔭᐅᓪᓗᑎᒃ 
ᐱᖁᔭᓐᖑᖅᑎᑕᐅᓂᔅᓴᖏᑦ (ᑲᓇᑕᐅᑉ ᐊᓂᒍᖅᑎᒃᑯᓂᒋᑦ). ᑖᓐᓇ ᐃᖃᓗᓕᕆᓂᒻᒧᑦ ᐱᖁᔭᖓ ᓵᓐᖓᔭᖃᖅᑐᖅ 
ᑲᒪᓂᒻᒥᒃ ᑲᓇᑕᐅᑉ ᑮᓇᐅᔭᓕᐅᕈᑎᖏᓄᑦ, ᖁᕕᐊᓲᑎᖃᓐᓂᖏᓄᑦ ᓄᓇᖃᖅᑳᖅᓯᒪᔪᓪᓗ ᐃᖃᓗᒐᓱᓐᓂᖏᓄᑦ. ᑖᒃᑯᐊ 
ᓄᑖᖑᔪᑦ ᑐᑭᒋᔭᖏᑦ ᐊᓯᔾᔨᐅᑐᔪᓪᓗ ᐃᖃᓗᓕᕆᓂᒻᒧᑦ ᐱᖁᔭᖓᓄᑦ ᐃᓂᓪᓚᑦᑕᐅᓯᒪᓕᖅᖢᑎᒃ, ᓯᕗᓂᔅᓴᒥ 
ᐊᓯᔾᔨᖅᑕᐅᔪᑦ ᑐᑭᒧᐊᒍᑎᓂᒃ ᑕᑯᔅᓴᕈᐃᓗᑎᒃ ᐋᖅᑮᔭᕆᐊᓕᖏᓐᓄᑦ, ᓄᑖᓪᓗ ᓄᖅᑲᖓᔾᔪᑎᐅᔪᑦ 
ᐊᑦᑐᐃᑐᐃᓐᓇᕆᐊᓖᑦ ᑖᔅᓱᒪᐅᑉ ᐃᖃᓗᓕᕆᓂᒻᒧᑦ ᐱᖁᔭᖓᑕ ᐊᖏᖅᓯᔾᔪᑎᒋᓲᖏᓐᓄᑦ. ᐃᒪᒻᒥᐅᑕᓕᕆᔨᒃᑯᑦ ᐅᓪᓗᒥ 
ᐱᓕᕆᐊᖃᓕᖅᑐᑦ ᓄᑖᕈᕈᑎᔅᓴᓂᒃ ᐊᑐᐊᒐᖏᓐᓂᒃ ᑐᑭᒧᐊᒍᑎᒋᓲᖏᓂᓪᓗ ᐃᑲᔪᐃᓂᐊᖅᑐᑦ ᐊᒡᒍᖅᓯᒪᔪᑦ 
ᐃᖅᑲᓇᐃᔭᖅᑎᖏᓐᓂᒃ. ᑲᔪᓯᔪᖅ ᑕᒪᓐᓇ ᐱᓕᕆᓂᕗᑦ ᑕᒪᓐᓇᓗ ᑐᑭᓯᐅᒪᔾᔪᑎᔅᓴᖏᑕ ᐅᓂᒃᑳᕆᔭᖏᑦ 
ᐊᑐᐃᓐᓇᐅᓐᖏᑲᐃᓐᓇᖅᖢᑎᒃ. 
 
ᓄᓇᓕᓐᓂ ᐃᒪᒻᒥᐅᑕᓕᕆᔨᒃᑯᑦ ᐃᖃᓗᒐᓱᑦᑕᐅᓲᑦ ᓴᐳᒻᒥᔭᐅᓂᖏᓄᑦ ᑕᑯᔅᓴᐅᑎᑕᐅᔪᑦ ᑐᓴᕋᓱᐊᕝᕕᔅᓴᖓ ᐃᖃᓗᓐᓂ 
ᐅᓇᐅᕗᖅ ᐃᓕᓴᐱ ᐸᑦᕆᔭᐅ. ᐃᓕᓴᐱ ᑭᐅᔪᓐᓇᑦᑎᐊᖅᖢᓂ ᓴᓇᔪᓕᕆᔪᑦ-ᑐᕌᒐᔭᖏᓐᓄᑦ ᐊᐱᖅᑯᑎᒋᔭᔅᓯᓐᓄᑦ 
ᐊᒻᒪᑕᐅᖅ ᑎᑎᕋᕝᕕᐅᔪᓐᓇᖅᑐᖅ ᐅᕗᖓ ᐅᖄᓚᔭᐅᓗᓂᓘᓐᓃᑦ: Elizabeth.Patreau@dfo-mpo.gc.ca or 
(867)979-8019.  
 
 
 
 
 
 
 
 
ᐸᓐᓇᑦᑕᐅᔪᖅ ᐆᒧᖓ: ᑭᐅᕋᓐ ᕼᐆᔅ, ᐊᒡᒍᖅᓯᒪᔪᑦ ᑐᑭᒧᐊᑦᑎᖓ, ᐊᑐᐊᒐᑦ ᑮᓇᐅᔭᓕᐅᕈᑎᓪᓗ ᑐᓐᖓᕕᖃᖅᑐᑦ 
ᓇᓗᓇᐃᖅᑕᐅᔪᓂᒃ ᑐᑭᒧᐊᑦᑎᐅᑉ, ᐅᑭᐅᖅᑕᖅᑐᒥ ᐊᐅᓚᓂᖏᓐᓄᑦ, ᓱᓇᒃᑯᑖᓄᑦ ᑲᒪᔨᖏᓄᑦ, ᒥᐊᓂᕆᔭᑦ 
ᓴᐳᒻᒥᔭᐅᔪᓪᓗ  
 
ᐅᓪᓗᖓ: 05 ᕕᕗᐊᕆ 2013 


